
ಋಷಿಭಿಃ ಕೃತಾ ಶಿವಸ್ತುತಿಃ

ಕಣ್ವಃ -
ಉಪಮನ್ಯುವರಪ್ರದೋರುಮನ್ಯೋ ಶತಮನ್ಯೋ ಕೃತದಕ್ಷಶಿಕ್ಷ ಶಂಭೋ .

ಸುರಮೂರ್ಧಸರಿನ್ನಗೇಂದ್ರಕನ್ಯಾವರ ಮನ್ಯೇಽಹಮವೈಮಿ ಭಕ್ತಿಧನ್ಯಂ .. 4..

ಗಿರಿವರಧನುಶ್ಶರಮುರಹರ ವರಕಾಕೋದರಹಾರಮೌರ್ವೀಕ .

ಉರ್ವೀರಥ ರಥಿಕಾಗ್ರೇ ಪ್ರವಿಜೇತಃ ಪುರಹನ್ಭವಾದ್ಯ ಪಾಹಿ .. 5..

ಕುಸುಮಶರಾರಿಪುರಾರಿಪಾದಪದ್ಮೇ ಪ್ರವಿಶ ತರಾರಿವ ಶಿವ ಪ್ರಕೃಷ್ಟಪಾರ್ಥಃ (?) .
ಮನಸಿಜಮನಸಾ ಜಗತ್ಪ್ರಮುಗ್ಧಂ ಹರ ಮುಗ್ಧೇಂದುಕಿರೀಟಕೋಟಿಜೂಟ .. 6..

ವಿಶ್ವಾಮಿತ್ರಃ -
ಹೇಮಾಂಬುಜೋದ್ಭವಷಡಾನನವಾರಣಾಸ್ಯಸಂಸೇವಿತಾಂಘ್ರಿಕಮಲಂತರುಣೇಂದುಚೂಡಂ
.

ಮಂದಾರವೃಂದಪರಿವಂದಿಮುಕುಂದನೇತ್ರಪಾದಾರವಿಂದಮಗಜಾಪತಿಮಾಶ್ರಯಾಮಿ
.. 9..

ನಾಗನಾಗನಗವಾಸಕೃತ್ತಿಧೃಗ್ಭೂರಿಹಾರಸುಗ್ವೀರಕುಮಾರ .

ಮಾರಮಾರಕರವೀರಸುಮಾದ್ಯ ಸ್ರಗ್ಧರಾಮರವರಾವ ಮಹೇಶ .. 10..

ಕಪಿಲಃ -
ಗಂಗೋತ್ತಮಾಂಗ ಶಶಿಸಂಗ ಭುಜಂಗಸಂಗ
ತುಂಗೋತ್ಥಿತಾಂಗ ವೃಷಭಾಂಗ ಮಹೇಶ ಶೃಂಗ .

ಶ್ರೀವ್ಯೋಮಕೇಶ ಭವಭಂಗಭುಜಂಗ ಶಂಭೋ
ಪಾಹೀಶ ಮಾಂ ತವ ದಯಾಪ್ರಸರೈರಪಾಂಗೈಃ .. 13..
ಯಾಮಿನೀರಮಣಖಂಡಧಾರಿಣಂ ಕಾಮಿನೀವಿಧೃತಮಾಮಿವಿಗ್ರಹಂ .

ಸ್ತೌಮಿ ದೇವಮಗಜಾಮನೋಹರಂ ನೌಮಿ ಕಾಯಮನಸಾ ಸದೈವ ತಂ .. 14..

ದುರ್ವಾಸಾಃ -
ಅಭೇದ್ಯ ವೇದ್ಯೋತ್ತಮ ವೇದವೇದ್ಯ ವಿದ್ಯುತ್ಪ್ರಭೋದ್ಯತ್ಸುಕಪರ್ದ ಶಂಭೋ .

ವಿದ್ಯಾಽಪ್ಯವಿದ್ಯಾಽಪಿ ಚ ತೇ ಕಟಾಕ್ಷತಃ ಸುದ್ಯೋತತೇಽದ್ಯೈವ ವಿನಾಶಮೇತಿ .. 16..

ಉಡುಗಣರತಿಚೂಡಂ ಹೃಜ್ಜಡಾನಾಂ ಚ ದೂರಂ
ಮೃಡಮಜಡಮವೇದ್ಯಂ ವೇದವೇದಾಂತಸಂಗೈಃ .

ದೃಢತರಹೃದಯಾಬ್ಜೇ ಗಾಢಮಾಲಿಂಗ್ಯ ದೇವೀಂ
ಸ್ಥಿತಮನಲಶಿಖಾಗ್ರೇ ಶೂಲಪಾಣೇ ಮಜೇ ತ್ವಾಂ .. 17..

ಭೃಗುಃ -
ಅಜಗಜಪುರಮಾರದಕ್ಷಶಿಕ್ಷಂ ಯಮಭಗಮುರವೈರಿಗರ್ವನಾಶಂ .

ಜನವನಪಿತರಂ ಋಷಿಂ ಮಹೇಶಂ ಮನಸಾ ಯಾಮಿ ಕಲಾಧರೋರುಮೌಲಿಂ ..

20..

ಜನಕಂ ಶ್ರುತಿಗೀತಮೇನಮೇಕಂ ವಿಧಿವಿಷ್ಣ್ವಿಂದ್ರಯಮಾನಿಲಾನಲಾನಾಂ .

ಮರುತಾಂ ಪಿತರಂ ಮಹೇಶಮಾದ್ಯಂ ಶ್ರುತಿವೇದ್ಯಂ ಪರಮಂ ನತೋಽಸ್ಮಿ ಪೂಜ್ಯಂ
.. 21..

ಸನಂದಃ -
ಅನೀಶಂ ತ್ವಾಮೀಶಂ ವದತಿ ರುಶತೀಮಿಃ ಶ್ರುತಿತಮಾ
ಸನಾಥಂ ತ್ವಾಮಾದ್ಯಂ ಭವಹರಮ ಸೇದ್ಯಂ ಹಿ ಕರಣೈಃ .
ಅಸಂಗಂ ಸಂಗೇಷು ಪ್ರಥಿತಪರಮಾನಂದಮಧುರಂ
ಧರಾನೀರವ್ಯೋಮ್ನಾಂ ಪವನತಪನೈರೇವ ಜಗತಿ .. 23..

ಪಶುಪಿಶಿತಹುತಾಶತರ್ಪಿತಾಶಾಃ ಕಥಮಧುನಾ ಸುರಾ ಹಿ ಸಪ್ರಕಾಶಾಃ .
ಶರಣಾಯ ಭವಂತಿ ನಾರಕಾಣಾಂ ಕರುಣಾವಾರಿನಿಧಿ ವಿಹಾಯ ದೇವಂ .. 24..

ಸಾನಂದಃ -
ಅನಶನಮನನೈರುಪಾಯಸಂಘೈರ್ನ ಹಿಮೋದಾಯ ನ ವೈನಸಾಂ ಕ್ಷಯಾಯ .

ಅವನೀತಲಪಾಲಸನ್ನಿಧೌ ಪ್ರಣಾಮಃ ತವ ಭಕ್ತ್ಯಾ ಸುಕರೋ ಹಿ ಬಂಧಮುಕ್ತಯೈ ..
26..

ರಮಾರಮಣಕಾರಣಂ ವಿಧಿಹರೀಂದ್ರಸಂತೋಷಣಂ
ಗರಾರುಣಗಲಾಂತರಂ ಕುಸುಮಬಾಣಸಂಶೋಷಣಂ .

ಭಜಾಮಿ ಪವನಾಶಿತಪ್ರಥಿನಹಾರಬಾಣಾಸನೀ-
ಕೃತಾಗಪತಿಕನ್ಯ ಕಾಪತಿಮಪಾರವೇದೈಷಣಂ .. 27..

..ಇತಿ ಶಿವರಹಸ್ಯಾಂತರ್ಗತೇ ಶಿವಾಖ್ಯೇ ಋಷಿಭಿಃ ಕೃತಾ ಶಿವಸ್ತುತಿಃ ಸಂಪೂರ್ಣಾ ..

- .. ಶ್ರೀಶಿವರಹಸ್ಯಂ . ಶಿವಾಖ್ಯಃ ಚತುರ್ಥಾಂಶಃ .ಅಧ್ಯಾಯಃ 25 . 4-27..

- .. shrIshivarahasyam . shivAkhyaH chaturthAMshaH . adhyAyaH 25 . various 4-27

Notes: Ṛṣi-sಋಷಿ; namely Kaṇva ಕಣ್ವ, Viśvāmitraವಿಶ್ವಾಮಿತ್ರ, Kapila ಕಪಿಲ, Durvāsā

ದುರ್ವಾಸಾ, Bhṛgu ಭೃಗು, Sananda ಸನಂದ and Sānanda ಸಾನಂದ, worship and

eulogize Śiva ಶಿವ.

